
Í mikudagsblaðnum ummæla skiftandi fólk fjølmiðlarnar. 
Næstu ferð skrivar Dagfinn Olsen

Ein føroyingur búsit­
andi í Hollandi hevur 
sitið varðhaldsfongsl­
aður síðani 8. mars. 
Hetta vistu sjónvarp­
stíðindini hjá Kring­
varpinum at siga í gjár­
kvøldið.  Maðurin, sum 
er 37 ára gamal og sam­
bært Tórsportalinum 
ættaður úr Kollafirði, 
varð avdúkaður, tá løg­
reglan handtók ein av 
oddamonnunum í ein­
um altjóða barnaporn­
oringi.  

Sambært Degi & 
Viku hevur ákæruvald­
ið í Hollandi skuldsett 
føroyingin fyri fýra 
lógarbrot, harav hann 
hevur játtað seg sekan 
í trimum førum.  

37 ára gamli føroy­
ingurin hevur viðging­
ið at hava framt ógvus­
liga neyðtøku av einum 
barni, sum er undir 
fýra ár. Her hevur hann 
játtað at goldið einum 
manni 50 evrur fyri at 
útvega sær barnið at 
neyðtaka. 

Hann hevur somu­
leiðis játtað seg sekan í 
at eiga og útbreiða bar­
naporno, umframt at 
hann eisini hevur við­
gingið at eiga ein gass­
revolvara.   Maðurin er 
eisini skuldsettur fyri 
at hava goldið eini fili­
pinskari kvinnu pen­
ing fyri at noyða tvey 
børn at hava samlegu 
framman fyri einum 
videotóli á interneti­
num, men hesum nokt­
ar hann seg sekan í.  

Ein 27 ára gamal 
hollendari er ein av 
høvuðsmonnunum í 
barnapornoringinum. 
Sambært sjónvarps­
tíðindunum í gjár­
kvøldið høvdu hann 
og 37 ára gamli føroy­
ingurin javnan sam­
band. Tað var eisini 
hesin, sum útflýggj­
aði honum barnið at 
neyðtaka.  Hollendska 
løgreglan hevur verið 
í Føroyum og avhoyrt 
eitt vitni, váttar før­
oyska løgreglan fyri 
Degi & Viku. Málið er 
annars hjá hollendsku 
løgregluni. Revsi­
ramman fyri lógarbrot 
av hesum slagnum, 
kunnu geva upp í 14 ára 
fongsulsrevsing.

Leo Poulsen

Gamla nólsoyarskipið, Ritan, 
røkir aftur farleiðina til Nóls­
oyar hetta tíðarskeiðið frá 16. 
august til 5. september, með­

an Ternan er á beding.
– Hetta er vanliga, kravda 

klassingin, sum skipini skulu 
ígjøgnum í hvussu er annað­
hvørt ár. Millum annað skulu 
botnkanningar gerast, men 

vit vita so ikki um nakrar 
neyðugar ábøtur. Vísir seg 
nakað, taka vit tað harfrá, 
sigu Conrad Gaard Joensen, 
rakstrarleiðari á Strand­
ferðsluni.

Ritan fer ikki at taka 
nevnivert av farmi við, og tí 
fer Sam at sigla týsdagar og 
hósdagar við farmi, úr Havn 
klokkan 11 og úr Nólsoy 
klokkan 12. Siglt verður 18., 

23., 25. og 30. august.
Alpha Pilot fer at røkja 

siglingina til Svínoyar og 
Fugloyar, meðan Ternan er 
á beding.

Ritan á gamlar slóðir

Vit eiga at seta bankunum krøv og treytir 

Hand­
tikin fyri 
barna­
porno

Framsókn hevur stovnað 
ungmannafelag

strandferðsla 
Ternan er nú farin 
á beding, og tað 
merkir broytingar 
í farleiðunum hjá 
Strandferðsluni

pengar Danska brúkararáðið heldur, at danir eru alt ov lagaligir, tá teirra bankar 
hækka ómaksgjøldini ella eitt nú húsarentuna, tí tað kann loysa seg væl at mótmæla

Árni Joensen

Fólk mótmæla ikki, og tað 
er viðvirkandi til, at fólk 
rinda meiri í krepputíðum, 
tí tað er tá, at bankar og 
aðrir peningastovnar leggja 
eyka útreiðslur á viðskifta­
fólkini. Hetta er komið týði­
liga til sjóndar teir seinastu 
tríggjar mánaðirnar, tí í 
hesum tíðarskeiði hava 60 
av 122 donskum bankum 
hækkað rentuna á húsalán­
um, nýtslulánum og lønar­
kredittum. 

Vagn Jelsøe, sum er 
deildarleiðari í búskapar­

ráðnum, sigur við danska 
kringvarpið, at fólk skulu 
ikki vera bangin fyri at seta 
sínum banka krøv. 

– Eg haldi, at fólk eiga 
at gera sær størri ómak av 
at samanbera tilboðini frá 
teimum ymsu bankunum 
fyri at vita, um onkur banki 
kann bjóða lægri útláns­
rentu og minni ómaksgjøld 
enn teirra egni, sigur Vagn 
Jelsøe. Sjálvur hevur hann 
samanborið tilboð frá fýra 
bankum og spurt seg fyri 
í bankunum, og tað gevur 
úrslit, sigur hann. 

– Tú skalt siga við bank­

an, at bankin hinumegin 
vegin hevur givið tær eitt 
betri tilboð, og spyr so, um 
tín banki kann geva eitt líka 
gott ella betri tilboð. Eg havi 
roynt tað, og tað gevur úrs­
lit, sigur Vagn Jelsøe. Hann 
leggur afturat, at tað kann 
gerast dýrt at vera lagaligur 
ímóti bankunum, tí er eing­
in kapping, kunnu bankar­
nir hækka sínar prísir, sum 
teimum lystir. Men seta 
brúkararnir spurnartek­
in við tað, sum bankarnir 
gera, so er eingin ivi um, at 
tað fær eina jaliga ávirkan 
á prísirnar, sigur deildar­

l e i ð a r i n 
d a n s k a 
brúka­
raráð­
num.

Framsøkin Ungdómur, sum ungmann­
afelagið kallast, hevði stovnandi að­
alfund fríggjadagin á Gamla Apo­
teki.   Harriet Olafsdóttir Davidsen er 
forkvinna, Jógvan Elias O. Davidsen er 

kassameistari og Hans A. Norðfoss er 
skrivari.

  Nevndin er mannað við forkvinnu, 
kassameistara og skrivara.   Á fundi­
num kom nýstovnaða nevndin ásamt 
um, at limagjaldið fyri í ár skal verða 
ókeypis, og at FU í næstum fer at skipa 
fyri kunnandi tiltaki um felagið, boðar 
Framsøkin Ungdómur frá.

Harriet Olafsdóttir Davidsen 
og Hans A. Norðfoss hava bæði 
verið nevndarlimir í Huxa


